
MAJLIS ANUGERAH PERKHIDMATAN CEMERLANG DAN  

MAJLIS PERSARAAN PEGAWAI 2010 

DI AUDITORIUM, JABATAN METEOROLOGI MALAYSIA 

PETALING JAYA, SELANGOR 

26 JULAI 2010 

 

Majlis Anugerah Perkhidmatan Cemerlang (APC) pada tahun 2009 telah 

diadakan secara dalam majlis yang sama dengan Majlis Persaraan Pegawai 

2010 pada tahun ini. Majlis diadakan pada Isnin, 26 Julai 2010 bertempat di 

Auditorium, Jabatan Meteorologi Malaysia, Petaling Jaya. 

 

Majlis telah bermula pada jam 10.30 pagi dengan ketibaan para jemputan 

seterusnya ketibaan Dr.Yap Kok Seng, Ketua Pengarah, Jabatan Meteorologi 

Malaysia (KPJMM) dengan diiringi oleh Puan Che Gayah Ismail, Timbalan Ketua 

Pengarah (Ramalan) selaku Pengerusi Jawatankuasa Penganjur Majlis APC 

2009 dan Majlis Persaraan Pegawai tahun 2010. Pada pukul 11.00 pagi, acara 

dimulakan dengan nyanyian lagu Negaraku,  lagu 1Malaysia dan lagu Malaysia 

Inovatif oleh kakitangan dengan diiringi oleh kumpulan koir jabatan. Seterusnya, 

para kakitangan telah dipimpin  oleh Encik Farid Uyop untuk bacaan doa bagi 

memohon keberkatan majlis. 

 

KPJMM telah menyampaikan ucapan perasmian serta menyampaikan 

Anugerah Perkhidmatan Cemerlang kepada kakitangan yang telah berkhidmat 

dengan cemerlang pada tahun 2009. Selanjutnya, majlis penyampaian 

cenderahati turut diadakan kepada para pegawai yang bersara pada tahun 2010.  

Majlis mengambil kesempatan ini untuk merakamkan setinggi-tinggi 

penghargaan atas segala khidmat bakti yang telah dicurahkan selama ini kepada 

jabatan khasnya dan kepada Perkhidmatan Awam amnya.  Segala jasa dan 

sumbangan para pegawai ini akan dikenang buat selama-lamanya. 

 

Bagi memeriahkan majlis, para pemenang tempat pertama, tempat kedua 

dan tempat ketiga pertandingan karaoke jabatan yang telah diadakan pada 21 

Julai 2010 turut diundang untuk membuat persembahan. Sesi fotografi untuk 

gambar kenangan para penerima APC dan para pegawai yang bersara bersama 



pengurusan jabatan telah turut diadakan . Para tetamu undangan telah dijemput 

untuk menikmati jamuan dan majlis bersurai pada kira-kira pukul 1.00 tengah 

hari. 

 

 

SETERUSNYA: 

 

- GALERI GAMBAR 

 

 

Kumpulan Koir Jabatan bersiap sedia untuk mengiringi para jemputan 

menyanyikan lagu Negaraku, lagu Malaysia Inovatif dan lagu 1Malaysia. 

 

 



 

 

 

 

 

 

 

 

 

 

 

 

 

 

 

  

Encik Farid Uyop mengetuai bacaan doa bagi memohon keberkatan majlis.  
  

Para jemputan bersama-sama KPJMM melafazkan bacaan ikrar 
perkhidmatan 

 



 

 

 

 

 

 

 

 

 

 

 

 

 
 
 
 
 

KPJMM menyampaikan ucapan seterusnya merasmikan APC 2009 dan 
Majlis Persaraan 2010. 

Para penerima anugerah APC 2009 dan pegawai yang bersara pada 2010 
merakamkan gambar kenangan bersama-sama KPJMM 


